
1. Aelodau’r Pwyllgor Sefydlog



CORFF LLYWODRAETHOL YR EGLWYS YNG NGHYMRU
ADRODDIAD Y PWYLLGOR SEFYDLOG - EBRILL 2026

Mae'r Pwyllgor Sefydlog wedi cyfarfod deirgwaith ers cyfarfod diwethaf y
Corff LIlywodraethol, ar 11 Rhagfyr 2025, 17 Chwefror a 17 Mawrth 2026.
Ar 4-5 Chwefror 2026 cyfarfu’r Pwyllgor Sefydlog ar y cyd & Chorffy
Cynrychiolwyr hefyd.

Mae argymhellion y Pwyllgor ar gyfer penderfyniad yn eu cylch wedi'u nodi
ar ddiwedd yr adroddiad hwn.

Aelodau’r Pwyllgor Sefydlog

3.

Mae aelodau presennol y Pwyllgor Sefydlog wedi'u nodi yn atodiad 1 yr
adroddiad hwn.

Ffrydiau gwaith y Pwyllgor Sefydlog

4.

5.

Trafododd y Pwyllgor Sefydlog y gwahanol ffrydiau gwaith gweithredol y
mae'n ymwneud & nhw ar hyn o bryd. Lluniwyd siart rheoli prosiect gyda
phenawdau ar gyfer cyfrifoldeb, nodau allweddol, adrodd a
chymeradwyaeth i helpu i olrhain cynnydd ar y gwahanol ffrydiau gwaith i
helpu i adrodd yn él i’'r Corff Llywodraethol ar yr adegau priodol.

Mae'r ffrydiau gwaith gweithredol presennol yn cynnwys:

Cod Ymddygiad ar gyfer clerigion a gweinidogion lleyg trwyddedig

6.

Mae'r gweithgor sy'n datblygu'r Cod Ymddygiad ar gyfer clerigion a
gweinidogion lleyg trwyddedig, y cytunwyd ar y rhan gyntaf ohono gan 'y
Corff Llywodraethol ym mis Medi 2025, bellach wedi cwblhau drafft o'r
adran nesaf sy'n ymwneud ag uniondeb ariannol. Unwaith eto,
ymgynghorir ag Urdd y Clerigion ar adran nesaf y Cod cyn iddo gael ei
gyflwyno i'r Corff Llywodraethol i'w drafod yn ei gyfarfod ym mis Medi.

Gan fod y Cod Ymddygiad hefyd yn ymwneud & gweinidogion lleyg
trwyddedig, cytunodd y Pwyllgor Sefydlog y dylid rhoi cyfle hefyd i
Weinidogion Lleyg Trwyddedig sy'n aelodau o'r Corff LIlywodraethol
gyfrannu at yr ymgynghoriad. Mae Gweinidogion Lleyg Trwyddedig sydd
hefyd yn aelodau o'r Corff Llywodraethol yn cael eu nodi ar hyn o bryd wrth
baratoi ar gyfer yr ymgynghoriad a gynhelir yn ddiweddarach yny
gwanwyn.

Cynrychiolaeth Menywod yn yr Eglwys yng Nghymru

8.

Mae'r gweithgor a sefydlwyd gan y Pwyllgor Sefydlog wedi cyfarfod
ddwywaith a pharatoi ei adroddiad sy'n seiliedig ar ei ddadansoddiad o'r
ymatebion a'r wybodaeth ystadegol a dderbyniwyd gan yr esgobaethau.
Mae'r adroddiad yn cynnwys argymhellion i'r Eglwys yng Nghymru
ymgysylltu & nhw — mae'r adroddiad wedi'i gynnwys ym mhapurau'r Corff
Llywodraethol ym mis Ebrill 2026.



Materion y Corff Llywodraethol

Adolygiad o gyfarfodydd y Corff Llywodraethol ym misoedd
Medi a Thachwedd 2025

9.

Derbyniodd y Pwyllgor Sefydlog adroddiadau gan yr Is-bwyllgor
Penodiadau a Busnes ar gyfarfod y Corff Llywodraethol a gynhaliwyd ym
mis Medi a'r cyfarfod arbennig ym mis Tachwedd 2025.

Terfynau oedran

10.

11.

Yn ei gyfarfod ym mis Gorffennaf 2025 cytunodd y Pwyllgor Sefydlog nad
oedd adolygiad o derfynau oedran yn flaenoriaeth ar hyn o bryd, felly nid
yw'n bwriadu cymryd camau i gyflwyno unrhyw argymhellion ar gyfer
newidiadau. Yn ystod cyfarfod y Corff Llywodraethol ym mis Medi 2025
gofynnodd un aelod a allai'r Pwyllgor Sefydlog ailystyried, oherwydd ei fod
yn teimlo y gallai ef ac eraill, gynnig eu gwasanaeth parhaus i'r Eglwys yng
Nghymru ar 6l troi’n 75 oed. Ar wahan, ysgrifennodd aelod o gynulleidfa yn
esgobaeth Tyddewi at yr Archesgob yn nodi rhywbeth tebyg.

O ganlyniad, bu’r Pwyllgor Sefydlog yn trafod unwaith eto a ddylid cyflwyno
unrhyw argymhellion, ac er ei fod yn gwerthfawrogi y dylid cadw'r mater
dan adolygiad, mae'n parhau i fod o'r farn nad yw adolygiad o derfynau
oedran yn flaenoriaeth ar hyn o bryd, felly ni fydd yn comisiynu gwaith
pellach ar y pwnc hwn. Mae'n parhau i fod yn agored i aelodau'r Corff
Llywodraethol ddod & chynnig gerbron y Corff Llywodraethol i drafod hyn
neu bynciau eraill.

Panel Cadeiryddion ac Aseswyr y Corff Llywodraethol

Cadeiryddion y Corff Llywodraethol

12.

Yn dilyn y gwahoddiad blynyddol ar gyfer enwebiadau ar gyfer penodiadau
i'r Panel o Gadeiryddion ac Aseswyr, penderfynodd y Pwyllgor Sefydlog, ar
gyngor yr Is-bwyllgor Penodiadau a Busnes, beidio & chynghori'r Corff
Llywodraethol i wneud penodiadau ychwanegol i'r Panel o Gadeiryddion.
Roedd y Pwyllgor o'r farn bod Cadeiryddion y Corff Llywodraethol yn elwa
ar weithredu yn y Gadair yn rheolaidd, gan ennill profiad i weithio trwy
faterion ac i gyflawni'r rl yn well. Pe bai maint y Panel yn ehangu, byddai'r
cyfleoedd i aelodau unigol o'r Panel dreulio amser yn y Gadair yn lleihau.
Felly, roedd y Pwyligor yn teimlo nad oes angen cynyddu maint y Panel ar
hyn o bryd — ond y bydd hyn yn cael ei adolygu.

Aseswyr y Corff Llywodraethol

13.

Mae penodiadau i'r Panel o Aseswyr yn cael eu hadolygu bob chwe
blynedd ac yn unol & hynny mae penodiad Ei Anrhydedd y Barnwr Andrew
Keyser CB yn cael ei adolygu eleni. Mae'r Pwyllgor Sefydlog yn argymell
bod y Barnwr Andrew yn cael ei ailbenodi am y cyfnod hyd at 31 Rhagfyr
2031, yn amodol ar barhau’n aelod o'r Corff Llywodraethol.

Argymbhelliad 1



Cydlynydd Addoliad Dros Dro y Corff Llywodraethol

14.

15.

16.

Trafododd y Pwyllgor Sefydlog drefniadau ar gyfer addoliad y Corff
Llywodraethol gan nad oes gan y pwyllgor Gydlynydd Addoliad ar hyn o
bryd. Y bwriad oedd i gaplan yr Archesgob weithredu fel Cydlynydd
Addoliad y Corff LIlywodraethol gan fod y trefniant hwn wedi gweithio'n dda
yn y gorffennol. Mae hysbyseb am gaplan wedi cau yn ddiweddar (ar 30
Mawrth).

Yn y cyfamser, bydd yr Addoliad yn y cyfarfod hwn yn cael ei gynnal ar y
cyd gan yr Hybarch James Henley, Archddiacon Casnewydd (clerig
etholedig, Mynwy) a'r Parchedig Ddr Adrian Morgan (clerig etholedig,
Abertawe ac Aberhonddu) — mae'r Pwyllgor Sefydlog yn ddiolchgar iawn i'r
Archddiacon James a Dr Morgan am eu parodrwydd i ymgymryd a'r rl hon
yn y cyfarfod hwn.

Dymuna'r Pwyllgor Sefydlog ddiolch i'r Hybarch Mark Preece, Archddiacon
Margam (clerig etholedig, Llandaf) am gydlynu'r addoliad yng nghyfarfod y
Corff LIlywodraethol fis Medi diwethaf.

Trefn busnes - Ebrill 2026

17.

Ar gyngor yr Is-bwyllgor Penodiadau a Busnes, cymeradwyodd y Pwyllgor
Sefydlog drefn fusnes ac agenda cyfarfod y Corff Llywodraethol ym mis
Ebrill 2026.

Cyfethol i’'r Corff Llywodraethol

18.

19.

20.

21.

Mae gweithdrefn cyfethol y Corff Llywodraethol yn nodi bod rhai o'i seddi
yn cael eu cyfethol trwy etholiad, ac eraill yn cael eu penodi gan y Pwyllgor
Sefydlog. Daeth yr etholiadau ar gyfer cyfethol i'r Corff Llywodraethol ar
gyfer tair blynedd 2026-2028 i ben dros ddwy bleidlais ar 19 lonawr a 24
Chwefror 2026.

Etholwyd un unigolyn lleyg o dan 30 oed yn ddiwrthwynebiad - Miss Lacey
Jones. Cynhaliwyd etholiad i lenwi'r ail le ac etholwyd Ms Gloria Mambule-
Diakiesse i'r sedd.

Etholwyd un clerig gan y Corff Llywodraethol i'r categori clerigion sydd
wedi treulio llai na 4 blynedd mewn Urddau Sanctaidd, neu sydd wedi'u
trwyddedu ond heb dderbyn cyflog - y Parchedig Ruth Coombs.

Mae'r Pwyllgor Sefydlog wedi penodi ei dri aelod cyfetholedig ar gyfer tair
blynedd 2026-2028:

Dau leygwr

Mrs Helen Biggin
Mrs Hannah Rowan

Un clerig

e Y Parchedig Sarah Rosser



Diwylliant yn yr Eglwys yng Nghymru

22.

23.

24.

Mae gwaith yn parhau i fynd i'r afael & diwylliant yn yr Eglwys yng
Nghymru. Cyfarfu'r Cadeirydd ac Ysgrifennydd y Dalaith & Diana Reynolds,
arweinydd Llywodraeth Cymru ar newid diwylliannol, ar ddechrau'r
flwyddyn i edrych ar sut y mae sefydliadau eraill yng Nghymru yn
ymgysylltu & diwylliant.

Mae'r Pwyllgor Sefydlog yn nodi bod angen i ddiwylliant fod yn strategol ac
yn bersonol gan fod sut y mae unigolion yn trin ei gilydd yn allweddol yn
niwylliant y sefydliad cyffredinol: mae pob aelod o'r Eglwys yng Nghymru
yn gyfrifol am ddiwylliant.

Nododd y Pwyllgor Sefydlog, wrth ddarparu rhaglen newid diwylliant i'r
Eglwys yng Nghymru, mai un elfen yw gwreiddio'r Siarter Urddas yn fwy
trylwyr yn ethos yr Eglwys yng Nghymru. Mae'r Pwyllgor Sefydlog wedi
gofyn i'r Comisiwn Cynghori Sefydlog ar Litwrgi gynhyrchu gweddi i'w
defnyddio ar ddechrau cyfarfodydd y Corff Llywodraethol, colect sy'n
pwyso ar themau'r Siarter Urddas, a bydd y weddi hon yn cael ei defnyddio
yn y cyfarfod hwn o'r Corff LIlywodraethol.

Diogelu

25.

Derbyniodd y Pwyllgor Sefydlog adroddiad gan y Cyfarwyddwr Diogelu yn
ei ddau gyfarfod ac, yn y cyfarfod ar y cyd rhwng Corff y Cynrychiolwyr a'r
Pwyllgor Sefydlog ym mis Chwefror, cynhaliwyd trafodaeth ar ddiwylliant
diogelu o fewn yr Eglwys yng Nghymru gyda'r Cyfarwyddwr Diogelu a Tony
Young sy'n Gadeirydd y Pwyllgor Diogelu a'r Panel Diogelu. Bydd y Corff
Llywodraethol yn derbyn adroddiad ar ffurf cyflwyniad gan y Cyfarwyddwr
Diogelu mewn rhan arall o'r agenda.

Ymddiriedolwyr y Gymdeithas Genedlaethol ar gyfer
Addysg Grefyddol

26.

27.

Mae'r Corff Llywodraethol yn penodi dau ymddiriedolwr i'r Gymdeithas
Genedlaethol ac mae'n gyfleus os mai un o'r rhain yw'r esgob sy'n dal y
portffolio addysg, ac yn ystod y blynyddoedd diwethaf, Esgob Llandaf fu'r
unigolyn hwnnw. Yr ymddiriedolwr arall ar hyn o bryd yw'r Cyfarwyddwr
Cenhadaeth a Strategaeth, sydd wedi dal y r6l hon ers mis Ebrill 2024.

Mae'r portffolio addysg wedi symud yn ddiweddar o fod yng ngofal Esgob
Llandaf i fod yng ngofal Esgob Tyddewi. Yn anffodus, nid yw dyddiadur yr
esgob yn caniatau iddo fynychu unrhyw un o gyfarfodydd Cyngor y
Gymdeithas Genedlaethol yn 2026. Mae Prif Weithredwr y Gymdeithas
Genedlaethol, a fu’n gwasanaethu am gyfnod hir, wedi symud ymlaen yn
ddiweddar ac mae'n hanfodol bod llais yr Eglwys yng Nghymru yn cael ei
gynrychioli'n gryf yn ystod y cyfnod pontio hwn. Er mwyn sicrhau hyn,
mae'r Pwyllgor Sefydlog yn argymell bod y Corff Llywodraethol yn penodi
Ysgrifennydd y Dalaith fel ail ymddiriedolwr pro tempore ar gyfer yr Eglwys
yng Nghymru, i gymryd lle Esgob Llandaf.



28.  Yn flaenorol, gwasanaethodd Ysgrifennydd y Dalaith fel ymddiriedolwr y
Gymdeithas Genedlaethol rhwng 2017 a 2024 a gwasanaethodd hefyd ar
ei Phwyllgor Cyllid. Bydd y penodiad hwn yn cael ei adolygu maes o law.

29. Mae'r Pwyllgor Sefydlog yn argymell bod y Corff Llywodraethol yn penodi
Ysgrifennydd y Dalaith, y Canon Simon Lloyd, i wasanaethu fel
ymddiriedolwr y Gymdeithas Genedlaethol.

Argymbhelliad 2

Polisi Newid Hinsawdd

30.  Ar gais yr Hwb Hinsawdd, mae amryw o bwyllgorau'r Eglwys yng Nghymru
wedi ystyried cwestiynau ynghylch y Polisi Newid Hinsawdd gyda'r bwriad
o gynhyrchu polisi diwygiedig yn 2026. Gofynnir i'r Pwyllgor Sefydlog
adolygu'r polisi diwygiedig arfaethedig a gwneud sylwadau ar y graddau y
gallai ddod yn bolisi sy'n addas ar gyfer yr Eglwys yng Nghymru gyfan.

Corff y Cynrychiolwyr

31.  Yn ei gyfarfod ym mis Rhagfyr 2025 derbyniodd y Pwyllgor Sefydlog
adroddiad gan Gorff y Cynrychiolwyr. Cymeradwyodd y Pwyligor Sefydlog
gyllideb y dalaith ar gyfer 2026.

Cyfarfod ar y cyd a Chorff y Cynrychiolwyr

32.  Cyfarfu'r Pwyllgor Sefydlog ar y cyd & Chorff y Cynrychiolwyr yn y Future
Inn ym Mae Caerdydd ar 4-5 Chwefror 2026. Canolbwyntiodd y cyfarfod ar
drafod dau fater sy'n deillio o gyfarfod y Corff Llywodraethol ym mis Medi
2025 - cynnig aelodau preifat a gyflwynwyd gan yr Archddiacon Mones
Farah ynghylch cyfraniad Corff y Cynrychiolwyr at gostau’r weinidogaeth; a
bu’n myfyrio gyda Chorff y Cynrychiolwyr ar y datganiad a wnaed gan Gorff
y Cynrychiolwyr ym mis Gorffennaf 2025, fel sy'n ofynnol gan y cynnig a
basiwyd gan y Corff LIlywodraethol yn dilyn adroddiad Corff y
Cynrychiolwyr ym mis Medi 2025. Roedd y cyfarfod hefyd yn cynnwys
trafodaeth ar ddiogelu diwylliant o fewn yr Eglwys yng Nghymru.

Bwrdd Goruchwylio Eglwys Gadeiriol Bangor

33. Derbyniodd y Pwyllgor Sefydlog ddiweddariad ar waith Bwrdd Goruchwylio
Bangor. Mae'r Bwrdd yn gweithio gyda'r deon newydd i weithredu'r ddau
adroddiad a gyhoeddwyd yn 2025 a gododd faterion yn ymwneud a
diogelu a diwylliant ac a wnaeth argymhellion.

Mainc yr Esgobion

34. Derbyniodd y Pwyllgor Sefydlog adroddiadau gan Fainc yr Esgobion yn ei
gyfarfodydd ym mis Rhagfyr a mis Chwefror. Rhoddir adroddiad y Fainc
gerbron y Corff Llywodraethol mewn mannau eraill yn agenda'r cyfarfod
hwn.

Ar gyfer ac ar ran y Pwyligor Sefydlog

Mr Timothy J Llewelyn
Cadeirydd, Mawrth 2026



CRYNODEB O'R ARGYMHELLION

1. Penodi i Banel Aseswyr y Corff Llywodraethol

Bod Ei Anrhydeddus Farnwr Andrew Keyser CB yn cael ei ailbenodi fel Aseswr tan
31 Rhagfyr 2031.

2. Penodi Ymddiriedolwr y Gymdeithas Genedlaethol

Bod y Corff Llywodraethol yn penodi Ysgrifennydd y Dalaith, y Canon Simon Lloyd, i
wasanaethu fel ymddiriedolwr y Gymdeithas Genedlaethol dros dro.

3. Cymeradwyo'r adroddiad

Bod adroddiad y Pwyllgor Sefydlog yn cael ei gymeradwyo.



Atodiad 1

AELODAU’R PWYLLGOR SEFYDLOG
[Y Teirblwydd yn dechrau 10 Chwefror 2024]

Ex-Officio

Yr esgobion esgobaethol

Y Parchedicaf Cherry Vann

Y Gwir Barchedig Gregory Cameron
Y Gwir Barchedig John Lomas

Y Gwir Barchedig Mary Stallard

Y Gwir Barchedig Dorrien Davies

Corff y Cynrychiolwyr

Yr Athro Medwin Hughes CBE Cadeirydd Corff y Cynrychiolwyr
Y Tra Pharchedig Nigel Williams Dirprwy Gadeirydd Corff y Cynrychiolwyr
Enwebedig
Sedd wag
Sedd wag
Cyfetholwyd
Ei Anrhydedd y Barnwr Andrew Keyser CB
Sedd wag
Etholedig
Yr Hybarch Andy Grimwood * Cynrychiolwyr Clerigol a Lleyg
Mr Paul Whittaker CBE Llanelwy
Y Parchedig Ganon Richard Wood Cynrychiolwyr Clerigol a Lleyg
Mr Keith Wadcock Bangor
Yr Hybarch Paul Mackness Cynrychiolwyr Clerigol a Lleyg
Mr Tim Llewelyn (Cadeirydd) Tyddewi
Yr Hybarch Rhod Green Cynrychiolwyr Clerigol a Lleyg
Dr Heather Payne (Is-gadeirydd) Llandaf
Yr Hybarch Stella Bailey Cynrychiolwyr Clerigol a Lleyg
Canon Caroline Woollard Mynwy
Y Parchedig Ben Jones Cynrychiolwyr Clerigol a Lleyg
Mr Paul Murray Abertawe ac Aberhonddu

* Penodwyd yr Archddiacon Andy ar 18 Chwefror 2026 i lenwi sedd a oedd
wedi digwydd dod yn wag



